Коми Республикаса Юралысь Вячеслав Гайзер висьталіс Коми Республикаса общественнӧй палаталысь выль состав лӧсьӧдӧм йылысь

Республикаса Юралысь торйӧн висьталіс Палаталӧн кык вося удж нуӧдан система йылысь. «Обществоын олӧмыс мунӧ ӧдйӧ да сы вӧсна нёль вося уджалан кадколастсӧ чинтісны кык воӧдз. Палатаӧ пырысьясӧн вӧчӧм удж серти чайта, мый уджсӧ вӧчӧма колана ногӧн. Общественнӧй палата лоис мобильнӧйджыкӧн, республикаса олӧмын вежсьӧмъяс бӧрся видзӧдӧ ӧдйӧ», - висьталіс Коми Республикаса Юралысь.

«Коми Республикаса общественнӧй палата йылысь» 2006 во сора тӧлысь 7 лунся 63-РЗ №-а Коми Республикаса Оланпаслӧн 4 статья серти общественнӧй ӧтувъяс вермӧны сетны Коми Республикаса Юралысьлы шыӧдчӧм сы йылысь, медым пыртны Общественнӧй палатаӧ гражданаӧс, кодъяс олӧны Коми Республика мутасын да кодъяслӧн эм республика водзын торъя заслугаяс. 

Шыӧдчӧмкӧд пуктӧны документъяс, кутшӧмъясӧс артыштӧма «Коми Республикаса общественнӧй палата йылысь» Коми Республикаса Оланпаслӧн 8 статьяса 4 юкӧнӧн.

Документъяссӧ примитӧны йӧзӧдан лунсянь 30 лунӧн татшӧм инпас серти: Сыктывкар, Коммунистическӧй ул., 9 керка, Коми Республикаса Юралысьлӧн да Коми Республикаса Веськӧдлан котырлӧн Администрация, 15 «а» каб.

Справкаяс вылӧ телефонъяс: (8212) 285-004, 21-61-86, 21-61-94.

